
அன்புள்ள நண்பர் கிரிதரனுக்கு வணக்கம்.  தங்கள் பதிவுகளில் வாசிப்பும்,
யோசிப்பும் 320: எழுத்தாளர் பிரபஞ்சனின் கனடா விஜயமும், அவமதிப்பும்! என்ற
தலைப்பில் நீங்கள் பதிவிட்டுள்ள உங்களதும் மற்றவர்களதும்
எதிர்வினைகளைப்படித்தேன். இறுதியில் கவிஞர் சேரன் எழுதியிருக்கும்
வசனங்களைப்பாருங்கள்.

"Cheran Rudhramoorthy:  பிரபஞ்சனை இங்கே அழைத்தவர் உதயன் பத்திரிகை ஆசிரியர்
லோகேந்திரலிங்கம். அவர் என்னுடைய முகனூலில் இல்லை என்பதால் அவரைத் தொடுக்க
முடியவில்லை. கனடாவின் நல்ல இலக்கியவாதிகளின் பரிந்துரையால்தான் பிரபஞ்சன் வருகை
சாத்தியமானது. எனினும் பிரபஞ்சன் வந்த பிற்பாடு எவரும் அவரைத் தொடர்பு கொள்ள
முடியவில்லை. நான் பலமுறை லோகேந்திரலிங்கத்தை அழைத்து பிரபஞ்சனுடன் பேச வேண்டும்
என்று கேட்டேன். சாத்தியப் படவில்லை. இறுதியில் அவர் தமிழகம் திரும்பும் முன்பு
சிறிது நேரம் பேச வாய்ப்புக் கிடைத்தது. அப்போது பிரபஞ்சன் சொன்னதை இங்கு எழுத
முடியாது. இந்த இணைப்பில் Nagamany Logendralingam, Canada Uthayan என்பதை நண்பர்கள்
தொடுப்புச் செய்தால் மேலதிக விவரங்கள் தெரிய வரலாம்" 

      

எழுத்தாளர்கள் இலக்கியவாதிகளிடம் அடிப்படையில்  நேர்மை இருக்கவேண்டும்.
அதனால்தான் அவர்களிடம் மக்கள் உண்மையை எதிர்பார்க்கின்றார்கள். ஆனால்,
உண்மை சுடும்! கசக்கும் என்பதனால் பலரும் தமக்கு நேர்ந்த அவமானங்களை
வெளிப்படையாக எழுத மறுக்கிறார்கள். பிரபஞ்சனை நானும் தொடர்ந்து
படித்தமையினால், அவர் கனடாவிலிருந்து திரும்பியதும்,  அவரது வாய்மொழிக்கூற்றை
எழுத்தில் படித்தேன். அச்சமயமே நான் ஊகித்தது "யார் அது..?"  ஊகங்கள்
சிலவேளைகளில் பொய்ப்பதில்லை! வீரகேசரி வாரவெளியீடு முன்னாள் ஆசிரியர்
ஒருவருக்கு  (ஆ. சிவநேசச் செல்வன் அல்ல) என்ன நடந்தது?  என்பதும் நான்
அறிவேன்.

இலங்கையில் தமிழக பிரபல எழுத்தாளர் ஒருவருக்கு கிழக்கு மாகாணத்தில் என்ன
நடந்தது?  என்பதும் அறிவேன். ஆனால், நண்பர் சேரன் போன்று என்னாலும் பல
விடயங்களை பகிரங்கமாக எழுத முடியவில்லை. இத்துடன் ஒரு படம்  இணைக்கின்றேன்.
இதில் பிரபஞ்சனுடன் இருப்பவர்கள் கனடாவில் வசிக்கிறார்கள். இவர்களிடம்
மேலதிகமாக நீங்கள் அறியமுடியும். நன்றி.

 1 / 2



எதிர்வினை: வாசிப்பும், யோசிப்பும் 320 - எழுத்தாளர் பிரபஞ்சனின் கனடா விஜயமும், அவமதிப்பும்!

&bull;Written by - முருகபூபதி -&bull;
&bull;&bull;Monday&bull;, 24 &bull;December&bull; 2018 23:57&bull; - &bull;Last Updated&bull;
&bull;&bull;Tuesday&bull;, 25 &bull;December&bull; 2018 00:31&bull;
  

முருகபூபதி

 2 / 2


